                                               4 сыйныфта әдәбият дәресе.

Тема:  Тургай һәм Кояш мифында автор көлүе.

Дәрес тибы: 

Максат: 

· юмор һәм сатира турында кабатлау ; предмет, кош-корт сыйфатларын кешегә күчерергә өйрәнүне дәвам итү.

· үзеңдә яхшы сыйфатлар тәрбияләүнең әһәмиятен укучылар күңеленә сеңдерү.

· бәйләнешле сөйләм телен үстерү.

Дәрес барышы.

I.    Уңай психологик халәт тудыру. 

М.Люшер тесты.

II.  Белемнәрне актуальләштерү.

 1. Юмор һәм сатира турында кабатлау. Төркемнәрдә сөйләшү.

 Көтелгән җаваплар:

· Юморның да, сатираның да алымнары уртак.

·  Юмор яхшыны начар итеп күрсәтергә яратса, сатира ,киресенчә, начарны юри яхшы итеп күрсәтә.

2.  Өй эшен тикшерү. 

· Төркемнәрдә  “Җил иясе”  мифының эчтәлеген сөйләү. 

Укытучы мифның көлкеле урыннарын искә төшерүләрен сорый.

Көтелгән җавап: Дөньяда була алмый торган вакыйга – сукыр әби җилне шешәдә тота.

· Иҗади эшне тикшерү . Үзләре язып килгән мифны  укыту..

Үзбәя

Ял итү.

III  Уку мәсьәләсен кую.

  1. Укучыларга  әзерләнгән текст таратыла. Төркемнәрдә уку һәм  сөйләшү. 

Төркемнәрдә тикшерү өчен сораулар:  а).Илшат китапларны нинди максат белән алган?  

б) Бүгенге дәрестә нәрсә турында сүз алып барырбыз?

    Текст:     Алмаз 4 нче сыйныфта укый. Укытучылар аны бар яктан да мактап телгә алалар. Гел “5”кә , “4”кә укыганы өчен генә түгел.  “Бигрәк әдәпле, инсафлы, ярдәмчел бала инде”, - диләр аның турында өлкәннәр. Сыйныфташлары аны гадел булганы өчен яраталар. Илшат кына аны бик үк яратып бетерми, чөнки Алмаз аңа өй эшләрен күчертми. Бу юлы да шулай булды. Алмаз аңа дәфтәрен бирмәде. “Әйдә мин сиңа аңлатам “, - диде. Ярый, ди үпкәләп Илшат эченнән генә, синеңчә булсын, җае чыгу белән, мин сиңа күрмәгәнеңне күрсәтермен әле.

         Физкультура дәресендә Илшат медпунктка барырга рөхсәт сорый.  Рөхсәт алгач, сыйныф бүлмәсенә йөгерә.  Алмазның сумкасын ача, аннан ике дәреслек тартып чыгара. Мәктәп  янындагы сарайга килә. Китапларны сарай эченә ыргыта һәм иркенләп тын алып куя. “Менә хәзер Алмаз дәресләрен гел “5” кә әзерләсен инде!”

2. Төркемнәрдә эшләгәннән соң, укытучы җитәкчелегендә уку мәсьәләсен кую.

· Илшат китапларны нинди максат белән алган? 

· Көнләшеп, үчләшеп.

· Димәк, бүгенге дәрестә нәрсә турында сүз алып барырбыз?

· Көнләшү турында. 

Үзбәя.

Ял итү.

IV    Уку  мәсьәләсен чишү.

1. “Тургай һәм Кояш “  мифы өстендә эш.

· Әсәрне уку.

· Сүзлек өстендә эш :

Йомыш -  бурыч,әҗәт                

· Көлкеле урыннарны табу. 

-  Тургай белән Кояш турындагы мифта көләрлек урыннар бармы?

Көтелгән җавап: Тургайның юк йомыш белән Кояшның башын катыруыннан көлгәннәр.

 - Сукыр тычкан Тургайдан да, Кояштан да көлә.Ни өчен көлә?

Көтелгән җавап: Сукыр тычкан йомышны юри, Кояшның ачуын китерү өчен, Тургайдан көлү өчен куша . Ул көнләшә.

Үзбәя

2. Мифта катнашучыларга бәя бирү.   

Төркемнәрдә сөйләшү. Катнашучыларның мәгънәләрен табу.

Көтелгән җаваплар:

· Алар барысы да - кешеләр. Кояш – җитди эш кешесе ролендә. Аның юк-бар белән шөгыльләнергә вакыты юк.

· Тургай – үз фикере булмаган, кем ни әйтсә, шуны үтәп йөргән кеше ролендә. Ул үзенә, үзенең гамәленә бәя бирә алмый.

· Сукыр тычкан – үчле кеше ролендә. Ул, Кояш кебек якты, шөһрәтле булмаганга, Тургай кебек биеккә күтәрелә һәм матур итеп сайрый алмаганга көнләшә.

3. Көнләшүнең сәбәбен эзләү. Төркемнәрдә эш.  

Көтелгән җаваплар: Кояш кебек якты, шөһрәтле түгел. Тургай кебек биеккә күтәрелә һәм матур итеп сайрый алмый.

Нәтиҗә: Сукыр тычканга охшаган кеше үч ала. Кешеләрнең арасын боза. Ә үзе, үч алуына шатланып, читтә көлеп тора.  

Үзбәя

     Ял итү.

V.  Әңгәмә. Үзеңдә яхшы сыйфатлар тәрбияләү планы.

1. Үзеңдә ихтыяр көче тәрбияләргә.

2. Кара көнләшү хисе уянган икән, мәсьәләнең асылына төшенергә, сәбәбен ачыкларга, аннан ваз кичәргә тырышырга кирәк.

3. Хезмәт, эш яратырга.

4.  Кешеләрдә яхшы якларны күрә белергә һәм аларны үзеңдә булдырырга  омтылырга.

5.  Һәр очракта да гаепне иң элек үзеңнән эзләргә.

 VI. Рефлексив-бәяләү этабы.

-Дәрескә нинди уку мәсьәләсе куелган иде? 

-Без аны ничек чиштек?

 VIII.   Өй эше. 

1. “Тургай һәм Кояш” мифын укырга, эчтәлегеннән чыгып , рәсем ясарга.

2. Иҗади эш. Табигать күренешләре турында миф язарга. ( теләк буенча)

